
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
…  ……  2017 թվականի N … –Ա

ՀԱՅԱԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 10-Ի N 245-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2016 թվականի մարտի 10-ի «Հայաստանի Հանրապետության Սահմանադրության փոփոխությունների՝ օրենքով կարգավորման պահանջ ուղղակիորեն նախատեսող դրույթների  հիման  վրա  ընդունման,  փոփոխման  կամ լրացման ենթակա օրենքների ցանկը հաստատելու մասին» N 245-Ա որոշման հավելվածում.
1) 19-րդ, 27-րդ, 31-րդ, 34-35-րդ, 44-47-րդ, 52-րդ և 61-63-րդ կետերում «2017 թվականի դեկտեմբերի 1-ին տասնօրյակ» բառերը փոխարինել «2018 թվականի հունվարի 3-րդ տասնօրյակ» բառերով.
2) 22-րդ և 24-րդ կետերում «2017 թվականի նոյեմբերի 1-ին տասնօրյակ» բառերը փոխարինել «2018 թվականի հունվարի 3-րդ տասնօրյակ» բառերով.
3) 23-րդ կետում «2017 թվականի նոյեմբերի 1-ին տասնօրյակ» բառերը փոխարինել «2018 թվականի մարտի 3-րդ տասնօրյակ» բառերով.
4) 36-րդ, 38-41-րդ կետերից հանել «136,» թիվը.
5) 40-րդ կետում «ծառայության» բառը փոխարինել «ծառայություն» բառով.
6) 43-րդ կետում «2017 թվականի դեկտեմբերի 1-ին տասնօրյակ» բառերը փոխարինել «2018 թվականի հունվարի 3-րդ տասնօրյակ» բառերով, իսկ «136» թիվը փոխարինել «159» թվով.
7) 48-րդ կետում «պետական» բառից առաջ լրացնել «Հայաստանի Հանրապետության» բառերը, իսկ «2017 թվականի դեկտեմբերի 1-ին տասնօրյակ» բառերը փոխարինել «2018 թվականի հունվարի 3-րդ տասնօրյակ» բառերով.
8) 17-րդ, 49-րդ, 51-րդ և 58-րդ կետերը ուժը կորցրած ճանաչել.
9) 50-րդ կետում «2017 թվականի դեկտեմբերի 1-ին տասնօրյակ» բառերը փոխարինել «2018 թվականի հունվարի 3-րդ տասնօրյակ» բառերով, իսկ «136» թիվը փոխարինել «178» թվով,
10) 54-55-րդ, 57-րդ և 59-րդ կետերում  «2017 թվականի դեկտեմբերի 1-ին տասնօրյակ» բառերը փոխարինել «2018 թվականի հունվարի 3-րդ տասնօրյակ» բառերով, իսկ «136,» թիվը հանել.
11) 56-րդ կետում «2017 թվականի դեկտեմբերի 1-ին տասնօրյակ» բառերը փոխարինել «2018 թվականի հունվարի 3-րդ տասնօրյակ» բառերով, իսկ «136, 159» թվերը փոխարինել «178» թվով:
2. Սույն որոշումն ուժի մեջ է մտնում ընդունման պահից:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
             ՎԱՐՉԱՊԵՏ						     Կ. ԿԱՐԱՊԵՏՅԱՆ

		  2017 թ. …..    …
        Երևան

ՀԻՄՆԱՎՈՐՈՒՄ
«ՀԱՅԱԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 10-Ի N 245-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ


Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության Սահմանադրության 136-րդ հոդվածի համաձայն՝ Հանրապետության նախագահը օրենքով սահմանված դեպքերում և կարգով պարգևատրում է Հայաստանի Հանրապետության շքանշաններով և մեդալներով և շնորհում է պատվավոր կոչումներ:
Հայաստանի Հանրապետության կառավարության 2016 թվականի մարտի 10-ի «Հայաստանի Հանրապետության Սահմանադրության փոփոխությունների՝ օրենքով կարգավորման պահանջ ուղղակիորեն նախատեսող դրույթների  հիման  վրա  ընդունման,  փոփոխման  կամ լրացման ենթակա օրենքների ցանկը հաստատելու մասին» N 245-Ա որոշման հավելվածի 48-րդ կետի համաձայն՝ Հայաստանի Հանրապետության Սահմանադրության 136-րդ հոդվածի հիման վրա անհրաժեշտ է մշակել «Հայաստանի Հանրապետության պետական պարգևների և պատվավոր կոչումների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծը (այսուհետ՝ Նախագիծ): Նախագիծը սահմանված կարգով մշակվել և 2017 թվականի օգոստոսի 9-ին ուղարկվել է շրջանառության:
Նախագծով համապարփակ կարգավորվում են Հայաստանի Հանրապետության պետական պարգևների և պատվավոր կոչումների հետ կապված հարաբերությունները, պետական պարգևներով պարգևատրելու և պատվավոր կոչումներ շնորհելու դեպքերը և կարգը, այդ թվում՝ հստակեցվում է պետական պարգևով պարգևատրելու կամ պատվավոր կոչումներ շնորհելու միջնորդությամբ դիմելու սուբյեկտների սպառիչ շրջանակը:
Միաժամանակ, թիվ 245-Ա որոշման համաձայն՝ Հայաստանի Հանրապետության Սահմանադրության 136-րդ հոդվածի հիման վրա անհրաժեշտ է մշակել նաև «Քրեակատարողական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին», «Քաղաքացիական հատուկ ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին», «Քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Քննչական կոմիտեի դեպարտամենտում պետական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին»,  «Դատական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների նախագծերը:
Բացի այդ, թիվ 245-Ա որոշման համաձայն,  ի թիվս Հայաստանի Հանրապետության Սահմանադրության այլ հոդվածների, Հայաստանի Հանրապետության Սահմանադրության 136-րդ հոդվածը դրված է նաև  «Պաշտպանության մասին», «Զինված ուժերի ներքին ծառայության կանոնագիրք», «Ռազմաարդյունաբերական համալիրի մասին», «Զինվորական ծառայություն անցնելու մասին», «Զինապարտության մասին», «Մաքսային ծառայության մասին», «Հարկային ծառայության մասին», «Փրկարար ծառայության մասին», «Հատուկ քննչական ծառայության մասին», «Դատական ակտերի հարկադիր կատարումն ապահովող ծառայության մասին» Հայաստանի Հանրապետության օրենքներում փոփոխություններ և լրացումներ կատարելու մասին Հայաստանի Հանրապետության օրենքների նախագծերի մշակման հիմքում:
Հաշվի առնելով այն հանգամանքը, որ  պետական պարգևով պարգևատրելու և պատվավոր կոչումներ շնորհելու հարաբերությունների ամբողջությունը պետք է կարգավորվի Հայաստանի Հանրապետության Սահմանադրությամբ և «Հայաստանի Հանրապետության պետական պարգևների և պատվավոր կոչումների մասին» Հայաստանի Հանրապետության օրենքով` «Քրեակատարողական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին», «Քաղաքացիական հատուկ ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին», «Քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Քննչական կոմիտեի դեպարտամենտում պետական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին», «Դատական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների նախագծերը, իսկ «Պաշտպանության մասին», «Զինված ուժերի ներքին ծառայության կանոնագիրք», «Ռազմաարդյունաբերական համալիրի մասին», «Զինապարտության մասին», «Մաքսային ծառայության մասին», «Հարկային ծառայության մասին», «Փրկարար ծառայության մասին», «Հատուկ քննչական ծառայության մասին», «Դատական ակտերի հարկադիր կատարումն ապահովող ծառայության մասին» Հայաստանի Հանրապետության օրենքներում փոփոխություններ և լրացումներ կատարելու մասին Հայաստանի Հանրապետության օրենքների նախագծերը՝ Հայաստանի Հանրապետության Սահմանադրության 136-րդ հոդվածի մասով, մշակելու անհրաժեշտությունը բացակայում է:
Միաժամանակ, հաշվի առնելով այն հանգամանքը, որ «Քննչական կոմիտեի մասին» և «Հատուկ քննչական կոմիտեի մասին» Հայաստանի Հանրապետության օրենքները պարունակում են Հանրապետության նախագահի լիազորությունների վերաբերյալ դրույթներ, որոնք Սահմանադրության փոփոխությունների համատեքստում չեն կարող իրացվել, նշված օրենքներում անհրաժեշտ է կատարել փոփոխություններ համապատասխան սահմանադրական փոփոխությունների համատեքստում:
Սահմանադրության 159-րդ հոդվածը սահմանում է, որ պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա այլ մարմիններ, որոնց կազմավորման կարգը և լիազորությունները սահմանվում են օրենքով:
Նշված կարգավորումը պայմանավորում է պետական կառավարման համակարգի մարմինների շրջանակը, դրանց կազմավորման կարգը և դրանց հետ կապված այլ հարաբերություններ կարգավորող օրենք ընդունելու անհրաժեշտությունը, ինչով պայմանավորված թիվ 245-Ա որոշումը անհրաժեշտ է լրացնել համապատասխան կետով: Դրա արդյունքում անհրաժեշտություն է առաջանում երկարաձգելու Սահմանադրության 159-րդ հոդվածով և պետական կառավարման համակարգի մարմինների մասին օրենքի նախագծի մշակմամբ պայմանավորված հարակից օրենքներում փոփոխություններ և լրացումներ կատարելու մասին օրենքների նախագծերի ներկայացման ժամկետները: 
Միաժամանակ, հաշվի առնելով այն հանգամանքը, որ «Ազգային փոքրամասնությունների մասին» Հայաստանի Հանրապետության օրենքի նախագիծը ազգային փոքրամասնությունների ներկայացուցիչների և այլ շահագրգիռ մարմինների և կազմակերպությունների հետ քննարկելու համար անհրաժեշտ է լրացուցիչ ժամանակ, ինչպես նաև այն, որ  նախագիծն օրգանական կապի մեջ է  դեռևս մշակման փուլում գտնվող «Իրավահավասարության ապահովման մասին» Հայաստանի Հանրապետության օրենքի նախագծի հետ, անհրաժեշտ է երկարաձգել թիվ 245-Ա որոշման հավելվածի 23-րդ կետի կատարման ժամկետը:
Բացի այդ, հիմք ընդունելով Մշտապես գործող նախարարական պետաիրավական կոմիտեի 07.12.2017 թվականի նիստի N 16.3/431880/  արձանագրության 6-րդ կետը, անհրաժեշտ է երկարաձգել թիվ 245-Ա որոշման հավելվածով հաստատված և դեռևս չկատարված միջոցառումների կատարման ժամկետները:

2. Առաջարկվող կարգավորման բնույթը
«Հայաստանի Հանրապետության կառավարության 2016 թվականի մարտի 10-ի N 245-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով առաջարկվում է՝
1. ուժը կորցրած ճանաչել թիվ 245-Ա որոշման հավելվածի 49-րդ, 51-րդ և 58-րդ կետերը,
2. թիվ 245-Ա որոշման հավելվածի 36-րդ, 38-41-րդ, 43-րդ, 54-57-րդ և 59-րդ կետերից հանել Հայաստանի Հանրապետության Սահմանադրության 136-րդ հոդվածը՝ որպես նշված նախագծերի մշակման հիմք, 
3. 50-րդ և 56-րդ կետերում որպես համապատասխան օրենքների մշակման հիմք նախատեսել Սահմանադրության 178-րդ հոդվածը,
4. լրացնել «Պետական կառավարման համակարգի մարմինների մասին» Հայաստանի Հանրապետության օրենքի նախագծի մշակումը նախատեսող 64-րդ կետով.
5. երկարաձգել Սահմանադրության 159-րդ հոդվածի հիման վրա մշակվող օրենքների նախագծերի ներկայացման, ինչպես նաև թիվ 245-Ա որոշման հավելվածով հաստատված և դեռևս չկատարված միջոցառումների կատարման ժամկետները:

3. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ արդարադատության նախարարության «Օրենսդրության զարգացման և իրավական հետազոտությունների կենտրոն» հիմնադրամի կողմից:

4. Ակնկալվող արդյունքը
Նախագծի ընդունման արդյունքում կվերանա «Հայաստանի Հանրապետության պետական պարգևների և պատվավոր կոչումների մասին» Հայաստանի Հանրապետության օրենքի կարգավորման առարկային վերաբերող հարաբերությունները կարգավորող այլ օրենքների մշակման անհրաժեշտությունը, կհստակեցվեն Սահմանադրության 159-րդ հոդվածի հիման վրա մշակման ենթակա օրենքների շրջանակը,  դրանց մշակման համար անհրաժեշտ և թիվ 245-Ա որոշման հավելվածով հաստատված ու դեռևս չկատարված միջոցառումների կատարման ժամկետները:

ՏԵՂԵԿԱՆՔ N 1

«ՀԱՅԱԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 10-Ի N 245-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

«Հայաաստանի Հանրապետության կառավարության 2016 թվականի մարտի 10-ի N 245-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման դեպքում այլ իրավական ակտերի ընդունման անհրաժեշտությունը բացակայում է:


ՏԵՂԵԿԱՆՔ N 2

«ՀԱՅԱԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 10-Ի N 245-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

	Հայաաստանի Հանրապետության կառավարության 2016 թվականի մարտի 10-ի N 245-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում։

